
বিহুৱতী





হাত মেলি নাপালোঁ  আকাশী চন্দ্ৰমা,

 ভৰি মেলি নাপালোঁ পাটি।

অতি চেনেহৰে  পিৰিতি কৰিলোঁ,

 শুবলৈ নাপালোঁ ৰাতি॥ ৭০৫।



জোন যেন দেখোঁ মই  তোক, ঐ মইনা,

 তৰা যেন দেখোঁ মই তোক।

কেচা ঘূমটিতে  হেৰায় যেন দেখোঁ মই,

 কাক পাই এৰিলি মোক॥ ৭০৬।



এই পিনে কোন গ’ল,  মোৰে ধন গ’ল,

 খোজত ঠন ধৰি গ’ল বন।

চকু কেৰাহিকৈ  এবাৰো নাচালে,

 কেনেবা কৰিছে মন॥ ৭০৭।



এই পিনে কোন গ’ল,  মোৰে ধন গ’ল,

 মূৰত পহু ছালৰ টুপি।

শতৰুৰ আগতে  মাতিব নোৱাৰোঁ

 চাওঁ বেৰ-জলঙাই জুপি॥ ৭০৮।



হাঁচতি লাহৰে,  টেমিটি কাঁহৰে,

 বঙালী মহৰে শিঙ।

আমাৰে পদূলিত  তামোল নাকাটিবা,

 বাকলিত ধৰিব চিন॥ ৭০৯।

		 এই পৃষ্ঠাটো শেষবাৰৰ কাৰণে ৬ জানুৱাৰী ২০২৪ তাৰিখে ১১:২১ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

